
Fa’asoesā, Faasoesā i Feusua’iga, Faailogatagata, ma le Fa’aaogā Sesē o Tulaga Taualoa 

1.0 Tulafono Faatonutonu ma Aiaiga 

O le faiga fa’avae lenei e faa’agaoioi ai le Aiaiga mo le Aufaigaluega 1.2 (f) Malo Aufaatasi 

2.0 Faiga Fa’avae 

1. le talitonuga faavae o le UNDP ia fausia ma faamautuina se siosiomaga e galulue ai ona tagata 
faigaluega, o se siosiomaga e amana’iaina ai le faatamali’i’aga o le tagata, ma maua ai avanoa e 
ausia ai tomai ma agava’a e fa’a’a’upegaina ai i latou ina ia faatino le ‘au’aunaga i se tulaga pitoa’i 
silisili mo le UNDP ae maise tagata uma e fai iai le tautua. 

 

2. O le faaamanuiaga faavae (āiā tatau) a soo se tagata faigaluega a le UNDP e na te mautinoa ai e 
galue o ia i totonu o se siosiomaga e saogalemu, ma e faia mea uma mo ia i le fa’aaloalo ma le 
mamalu, e le iai se faasoesā, faasoesā i feusua’iga, sauāīna, poo le fa’ailogatagata. 

 
3. E matuā le taliaina lava e le UNDP, pe tuu māmāina foi le faasoesā o le isi tagata i le isi tagata, 

poo le faasoesā i feusua’iga, poo le faailogatagata, poo le faaaoga sesē o tofiga taualoa. O amioga 
e faatino ai ia uiga, e fete’ena’i lea ma le Maliega a Malo Aufaatasi, e faapea foi Tulafono ma 
Aiaiga ma Tapulaa Moomia mo tagata faigaluega uma i Auaunaga Faavaomalo. E matua faatino 
vave lava faiga talafeagai e fetaui ma nei soligatulafono e pei ona faamauina i lenei Faiga Faavae 
ma pei ona tusia i le Aiaiga mo le Aufaigaluega 1.2 (f) a le Au Faigaluega e faapea mai ai “ e soo 
se faiga faailogatagata, poo le fa’asoesā, poo le fa’asoesā i feusua’iga, poo le faasoesā i itupa, 
poo le faaaogaina foi o upu malolosi, poo nisi faiga faaletino i totonu o le siosiomaga o le galuega 
pe fesootai foi ma galuega, ua matua faasāina lava. So’o se tagata faigaluega lava e faamaonia 
le faia o nei amioga1, o le a fa’aaogaina loa ia ala talafeagai e faatonutonu ai, pe faasala ai i ni 
faiga e aafia ai maliega faafaigaluega, ma e mafai foi ona faamuta ai le auaunaga faigaluega. 

 
4. O le faiga faavae a le UNDP  ua ta’ua o le “Tulafono mo le puipuiga i le Taui ma Sui” ua matua 

faasaina ai le taui ma sui e faia e soo se tagata faigaluega i le isi tagata faigaluega a le UNDP. O 
se tulaga e mafai ona tula’i pe a fai sa faailoa pe ta’uina foi e se tagata faigaluega se mataupu i 
le Pulega e uiga i se isi tagata, e iai se lipoti e faaalia ai amioga e le talafeagai e tusa ai ma faiga 
faavae, poo le avea ma molimau i se suesuega o se mataupu e iai  ma le su’ega o tusi  ole tausiga 
o tupe. O le taui ma sui e matua soliina ai le tiute tauave a soo se tagata faigaluega a le UNDP 
ina ia matua faamamafaina ma usita’ia e tagata faigaluega uma tapulaa pito maualuga e 
faamautuina ai le lelei, agavaa ma le amiotonu e pei ona faatonuina e le Feagaiga a Malo 
Aufaatasi ina ia faatino galuega ma faatonuina amioga e tusa ai ma tapulaa moomia. O le taui 
ma sui, o se amio e le faatagaina i lalo o le tulafono, Saogalemu mai le Taui ma Sui, Malo 
Aufaatasi ma o se soli tulafono e ono faasalaina. 

 
3.0 Faaaogaina 

5. O le faiga faavae lenei e fai mo tagata faigaluega uma o le UNDP. O le faasaina o le faasoesā, 

 
1 Taga’i i le faamatalaina atili i le Pepa Faaopoopo 2 

faasoesā i feusuaiga, faailogatagata, ma le faaaogaina sesē o se tofiga taualoa, e aafia ai le taimi 
o loo faigaluega2 ai faapea foi ma le taimi i fafo atu o taimi faigaluega. 
 

4.0 Amioga e faasāina.3 

6. O amioga e faasāina e pei o le faasoesā, faasoesā i feusua’iga, faailogatagata ma le faaaoga sesē 
o tulaga taualoa, ua ta’ua faatasi o amioga e matua faasāina. O loo iai se faaopoopoga o ta’iala 
mo le faamalamalamaina o lea tulaga i le Pepa Faaopoopo 3 o loo faamanino atu ai ni faataitaiga 
o ia amioga e matuā faasāina.   
 

7. O le faasoesā, o se amioga lea e faia e se tagata faigaluega a le UNDP i le isi tagata faigaluega a 
le UNDP, poo se isi tagata i fafo atu, ae le fiafia iai pe manao iai lea tagata. E matua faasāina ona 
faia e se tagata faigaluega a le UNDP lea amioga i se isi tagata faigaluega a le UNDP poo se isi foi 
tagata i fafo atu, e faamanu’alia ai le finagalo ma faamāasiasiina ai lea tagata. 

 
8. O le faasoesā e faatino lea i upu, poo ni taga, poo gaoioiga, poo fesootaiga faaneionapō, pe soo 

se gaoioiga lava e fa’aita ai, fa’afefe ai, sauāina ai, fa’ato’ilaloina ai, tau fa’afefe ai poo le 
faamāasiasiina ai o se tagata faigaluega ma le maua ai le saogalēmū i le siosiomaga o loo galue 
ai. E iai i totonu ma faamāasiasiga e faavae i le fa’ailogatagata ona o itū’aīga tagata, poo le 
eseesega o talitonuga faalelotu, poo le faailoga lanu, poo talitonuga e eseese, poo le eseesega 
o atunuu e omai ai, poo foliga faaletino, poo le eseesega o itupa, poo talitonuga foi e faavae i 
manaoga o faiga uō ma faiga’āīga. E ono iai gaoioiga e faasolosolo malie lava ae faato’a faailoa 
ma maona a’e ina ua tula’i mai se faafitauli ogaoga.  

 
9. A iai ni feeseesea’iga e tula’i mai i le vā o se pule ma se tagata faigaluega, ma faatino ai se 

otegiaga poo se faatonuga i luga o le faatinoga o se tiute poo se galuega, o mataupu ia e fofoina 
i lalo o le faiga faavae, Faatonutonuina ma le Faaleleiga o Galuega.  E le o se amioga faasāina 
lea. 

 
10. O le faasoesā i feusuaiga, e iai le faia o ni amioga e faamalosia ai se tagata ina ia faia se mea e le 

mana’o ai e pei o feusua’iga, poo le tagofia o itutino e le tatau ona pa’i iai, poo le tauanau e fai 
se faigā uō poo se faigā aiga, poo le lafo foi o ni fa’a’upuga matagā, pe soo se gaoioiga e sauaina 
ai pe faamāasiasi ai se tagata. 

 
O le fa’asoesā i feusua’iga i totonu o se siosiomaga faigaluega e maua ai se siosiomaga e tau 
faafefe, ma e lē saogalemū, ma e mafai foi ona faia e se pule ma le toto’a, o se aiaiga poo se 
tulaga e maua ai se galuega. E masani lava e faasolosolo malie ituaiga tau faafefe pe tau 
faamāasiasi e faia e se tagata ona e le i faatino se gaoioiga e maua tonu ai le faasoesā i feusuaiga, 
ae la’asia loa le taufa’afefe ma le taufaamāasiasi i faigā aiga ona matua soli tulafono loa lea. E 
soo se itūpā o tagata faigaluega, e ono faia soligātulafono faapenei pe faia foi iai ituaiga 
soligātulafono ia. 

 
11. Faailogatagata o le pulega o tagata faigaluega e ao ina tutusa le faiga o tagata uma. O le 

faailogatagata  o le faia lea o se faaiuga poo se gaoioiga i se tagata e faailogaina ai se tulaga e 

 
2 Taga’i i le faamatalaga auiliili i le pepa faaopoopo 2 
3 Taga’I I le faamatalaga auiliili I le pepa faaopoopo 2 

ese mai ai o ia i isi tagata, e pei o le ituaiga tagata, poo se tama poo se teine, poo soo se itūpā, 
poo talitonuga fa’alelotu,poo le tulaga o lona tagatānuu, pe iai ni a’afiaga tumau, pe o ma’itaga, 
o le matua poo le laititi, poo le gagana e tautala ai, poo le ituaiga aiga e sau ai, ma isi lava mea 
faapena. O le faailogatagata, e mafai ona maua i se faiga tutasi, poo aafia ai se faapotopotoga o 
tagata, pe iloa foi i faiga faalumaluma ma le faamāasiasi, poo le faaaoga sesē o se tulaga taualoa.  
 

12. Faaaogāina sesē o se tūlaga taualoa o le fa’aaogāina sesē lea o se tūlaga mamalu poo le taualoa 
o loo umia, poo se malosiaga e ana a le tulaga mamalu lea e soo se tagata faigaluega a le UNDP 
i le isi tagata faigaluega a le UNDP po soo se tagata poo se faapotopotoga o ni tagata e i fafo atu 
o le lio a le UNDP. E iai totonu faiga le talafeagai e fa’aaogā ai e le tagata lana pule, poo le 
malosiaga o i lona tulaga taualoa e aafia ai le galuega, poo le gasologa o le galuega a se isi tagata 
faigaluega. E iai totonu o le faaaogaina sese o se tulaga taualoa, ia le filifiga faaletatau o se tagata 
i se tofiga, poo se faatonuina o se galuega faatino, poo le faafouina o se maliega faigaluega, poo 
le fuataga o se galuega ina ia maua se tulaga faaopoopo mo tagata faigaluega a le UNDP poo se 
isi i fafo atu o le li’o o le UNDP.  

 
O le faaaogaina sese o se tūlaga taualoa, e aofia ai se mataupu tūtasi poo ni mataupu sa tutupu 
faasolosolo. E iai foi ma ni mea e tutupu e iloa ai ua le saogalemu le si’osi’omaga faigaluega e iai 
le taufa’afefe, taufa’amata’u, o faiga faamālosi, o le una’ia e totogi mai se tupe, a lē faia o le a 
tupu se faaletonu ma mea uma lava faapena. 

  
13. O le Taui ma Sui o se faiga tuusa’o pe faaliloilo e faaleagaina ai, pe taufaamata’u ai i se tagata 

faigaluega sa ia faatinoina se gaoioiga ua ta’ua “ O Gaoioiga Puipuia” e pei ona faamatalaina i le 
tulafono ua ta’ua o le Tulafono a le UNDP i  Puipuiga Fa’asaga i le Taui ma Sui. E mafai foi ona 
faia fuafuaga le tumau e puipuia ai se tagata ua faia iai se gaoioiga o le taui ma sui ina ia puipuia 
ai lea tagata mai le taufaamata’u o iai i le taimi nei, pe ono tula’i mai i le lumanai.  Ae o le tulaga 
aloaia o le faatinoga o tulafono faatonutonu, o aiaiga ma taiala e faaaogaina e le pulega e 
faatonutonu ai le aufaigaluega, e tumau lea ma e mata’itūina foi ina ia aua nei avea ma se tulaga 
e faatino ai se taui ma sui i se isi. O le Taui ma Sui o se solitulafono lea i lalo o lona lava aiaiga ua 
ta’ua o le ‘ Faiga faavae mo le Puipuiga i le Taui ma Sui a le UNDP.’  

 
14. O totonu o lenei faiga faavae, e le o tāaofa’i ai ia gaoioiga e faasino tonu i faita’aga, poo sauaga 

o feusua’iga ma faigā aiga. O le tulaga lea ua aiaia i le tulafono faapitoa ua ta’ua o le Puletini 
ST/SGB/2003/13 a le Failautusi Aoao: O faiga faapitoa mo le puipuiga o soo se tagata mai le 
Faita’aga ma Sauaga i Feusua’iga ma Faigā aiga. O le uiga o lea mea, soo se taumafaiga poo se 
faatinoga foi e se isi o  tagata faigaluega a le UNDP e soona sauaina ai se tagata vaivai ma lē 
taualoa, ina ia maua se galuega poo se tulaga i faiga faapolokiki,  pe ono faaaogaina ai foi le 
totogiina o ni tupe i faita’aga, o le solitulafono lava lea. E faapea foi sauaga i feusuaiga poo faiga 
aiga, o le faaaogaina lea o le taufa’afefe poo le faataunuuina foi o se feusua’iga faamalosi ona o 
le vaivai ma le lē taualoa o le tagata ua fai iai lenei solitulafono.   

 
5.0 Matāfaioi poo nafa a tagata e galulue mo le UNDP 

15. Soo se tagata e faigaluega mo le UNDP  e tatau ona: 
 

a)  Faaaloalo i tagata uma ma usita’ia tapula’a moomia ua faatulagaina o amioga lelei ma le 
va fealoaloa’i. 

e) Faatumauina se siosiomaga filemu e galulue ai, i le tausiga lea o le va fealoaloa’i i amioga 

lelei uma  e le iai se taufaamata’u, feitaga’i, faatupu faalavelave poo nisi lava amioga e 
faasaina.   

 
i) Faamasani ma malamalama lelei i tulafono uma a le UNDP, ae maise ia amioga ma 

gaoioiga faasaina. E tatau foi ona suesue lelei ma aoaoina I polokalame ua tuufaatasia e 
le UNDP e aooga uma ai ona tagata faigaluega ina ia iloa ma laulauvivilu i amioga e 
faasaina e le faalapotopotoga. 

 
o) Ia manino ma malamalama i faiga eseese ma ala o mea e lipotiina ai pe faailoa ai ina ua 

faia e se tagata ni  amioga e soli ai nei tulafono. 
 
u) Ia matua usitaia le tausia o faamatalaga e lē soona fa’aalia ma ia nofouta i ona tiute ma 

matafaioi e tatau ai ona fesoasoani ma le faamaoni pe a faia ni su’esu’ega o ia mataupu i 
lalo o lenei faiga faavae. 

 
6.0 Matāfaioi a i latou e Pulea galuega ma i latou e Faatonutonuina galuega. 

16. O ē pulea ma ē faatonutonuina galuega e iai tiute faapitoa poo nafa, e puipuia ai ma taofia ai 
amioga le talafeagai poo amioga faasaina e le ‘au faigaluega. 

 
a) Ia faafailele se siosiomaga e filemu, e le maua ai se taufaamata’u, feitaga’i, faatupu 

faalavelave  poo nisi lava amioga lē talafeagai. E tatau ona avea ma faataitaiga i latou 
uma nei, i amioga pito lelei, tausaafia ma le tamalii ina ia maua ai se siosiomaga 
saogalemu ma le filemu.  

 
e) Ia faamalamalama lelei ma le manino e i latou uma i le pulega lenei aiaiga mo le silafia 

ma le malamalama o tagata faigaluega uma o le UNDP i totonu ma fafo atu o lona li’o. 
 
i) Ia faatautaia, ma lipoti ma u’unaia le faaleleia o mataupu uma e tula’i mai e solia ai soo se 

vaega o lenei aiaiga.  
 
o) So’o se mataupu e tula’i mai e aafia i lalo o lenei aiaiga, ia faia loa su’esu’ega e tusa ai o 

ala o mea. Ia faatautaia e le pulega auala e maua ai e tagata uma avanoa tutusa, e le 
faaitu’au, ma ia iai le sa’olotoga mai le taufaamata’u. E le tatau i se tagata e umia se 
tulaga taualoa ona ia su’esu’eina se mataupu a o le i amataina se su’esu’ega faapitoa e 
tusa ai ma nei aiaiga. 

 
u) E tatau lava ona puipuia uma talanoaga, fesootaiga ma gaoioiga e faia i se suesuega. Ia 

mautinoa le puipuiga o auala uma e faatautaia ai soo se su’esu’ega. 
 
f) Soo se faaiuga e fai, ia mautinoa le puipuiga o i latou o tagata faigaluega a le UNDP e 

faaaogaina i soo se su’esu’ega ina ia aua ne’i tupu le taui ma sui. 
 
g) O Faatonu o Matagaluega, ma Faauluuluga o Ofisa e tatau ona saunia faatasi ma le Ofisa 

o Pulega ia le Tusi Faamaonia I tausaga taitasi uma e faamauina ai, ua mae’a ona o latou 

faatalanoaina ma tagata faigaluega uma e i lalo o la latou vaaiga, ia a latou faamanuiaga 
faavae (aia tatau) ae maise ia a latou nafa e faatino ai a latou galuega, ae maise ia aiaiga 
uma e faamalieina pe a manaomia se fesoasoani 

 

17. E le faasaina ia le faatinoga o faiga uo, poo ni masaniga ua iai le maliega a itu e lua i le va o tagata 
faigaluega a le UNDP. Ae peitai, e tatau foi ona silafia e le au faigaluega uma, e le tatau ona iai 
sea faiga vava lalata i se tasi e umia se tulaga taualoa ma se tasi tagata e i lalo o lana vaaiga I le 
galuega. O iina e ono faatula’i mai ai ia Fete’ena’iga o Aiā. O faiā faapea e ono faaleagaina ai le 
va nonofo ai o le aufaigaluega ma faaitiitia ai le galulue faatasi, ma maua ai le fa’aitu’au ma le le 
tutusa o le faiga o tagata. E ono maua ai foi ni tulaga mulimuli ane e tula’i mai pe ‘ā le toe 
faaauauina lea faiā, e faapea o se faiā na faia i luga o sauaga faamalosi o feusua’iga. O i latou 
uma e faia nei mafutaga i totonu o le galuega e tatau ona faailoa i le pulega i luga atu, i se 
tusitusiga o loo famatalaina ai ma e tatau foi ona fesootai ma le Ofisa e Faatonutonu i Amio Lelei 
a le faalapotopotoga mo se fautuaga. 

 
18. Afai ae le faia le tiute  pe le tau’aveina le nafa o se tagata o loo umia se tulaga taualoa e faatautaia 

ai se tulaga e tulai mai i tagata faigaluega ua solia nei aiaiga, o le a faatino loa e le pulega ia ni 
laasaga talafeagai e faatonutonu ai lea ‘pule’.  

 
 

8.0 O Matāfaioi poo nafa a le UNDP 

19. E saunia e le UNDP alaga’oa uma ma tusitusiga e a’oa’oina ai le aufaigaluega ina ia o latou 
malamalama i Ienei faiga faavae, o tapulaa moomia o faatinoga, ma tulaga faatāūaina uma. 

 
20. O le UNDP e faamautūina fuafuaga uma e faataunuuina ai gaoioiga talafeagai e fai ai se/ni faaiuga 

e puipuia ai soo se tagata e faailoa pe lipotia4 se soli tulafono i lalo o lenei aiaiga. 

 
21. O le UNDP e faamautūina fuafuaga talafeagai uma e puipuia ai soo se tagata mai le Taui ma Sui 

ina ua ia lipotiina se soligatulafono i lalo o lenei Aiaiga. O nei fuafuaga e iai le, faamutaina le 
tumau/tumau o le mataupu ua iai, poo le aveeseina tumau/le tumau o lē o loo faia le Taui ma 
Sui, poo faasaga iai le Taui ma Sui. A tusa ai ma le suesuega, e faia foi se faasalaga i soo se tagata 
faigaluega a le UNDP e faia le Taui ma Sui. 

 
9.0 Matafaioi poo nafa a lē na te lipotiina se soligatulafono. 

22. E mafai ona molia se mataupu i lalo o lenei aiaiga i se tulaga e le faailoaina ai le tagata o loo faia 
le moliaga. Ae ia manatua lelei, e ono faafaigata ona suesueina se mataupu pe afai e le faailoaina 
e le tagata o loo faia le moliaga poo ai ia. 

 
23. Soo se moliaga, e tatau ona faia i le agaga o le faatuatua lelei. O lona uiga, o le tagata o loo faia 

le moliaga e tatau ona iai se talitonuga maua’a ua solia le tulafono e se tagata e faasaga iai le 
moliaga. O se tagata e faia ma le mautinoa se moliaga sesē, pe tusitusia pe logo taliga, o se 
solitulafono foi lea  ma e ono faasalaina ai lea tagata. 

 

 
4 Ua faamatalaina le uiga i le pepa faaopoopo 2. 

10.0 O le lipotiina o le moliaga o se amio faasaina. 

24. E mafai e le UNDP faapea foi nisi tagata e i fafo o le li’o o le UNDP ona lipotiina se moliaga e 
faasaga i se tagata ua faia se amio faasaina pe a fesootai muamua i le Ofisa o le Komesina mo 
Sulifa’iga e aumai ai se fautuaga i auala e tatau on uia. E le avea lea mea ma ala e le mafai ai ona 
fesootai sa’o se tagata o le UNDP e faia se lipoti aloaia i le ofisa o le OAI. E mafai ona fesootai 
mataupu tau faita’aga  i le Laina Telefoni mo Fesoasoani ina ia maua mai ai fautuaga ma 
ta’ita’iga. O le Pepa Faaopoopo 1 o loo auina atu ai faamatalaga o le fesootaiga o ia ofisa.     

 
25. E mafai foi ona fesootai sa’o ia le tagata faigaluega a le UNDP i le OAI. 

 
26. E leai se taimi faatapulaaina mo le lipotiina o mataupu e faasino i faasoesa o feusua’iga. E uuna’ia 

tagata uma ina ia lipotiina nei mataupu i se taimi vave e tupu ai nei faafitauli. A vave faailoa ona 
vave foi lea ona faia iai se suesuega ma mautinoa ai le taumafaiga lelei a le UNDP e foia lea 
faafitauli. 

 
27. O mataupu uma tau Faasoesā o Feusuaiga, e faamuamua lava e le OAI. 

 
28. O le OAI e muamua lava ona faia le suesuega o se mataupu ae maise suesuega i ni moliaga o 

amio faasaina. 

 
29. Afai e iai se tagata ua talitonu o loo iai se isi tagata i le UNDP ua manatu e faatinoina se taui ma 

sui ia te ia ona ose lipoti na ia faia i luga o se faatuatuaga lelei i se soligatulafono, poo se molimau 
foi na faia i se suesuega, e tatau ona ia talosagaina se Puipuiga o ia mai le Ofisa o Puipuiga ma 
Amio Lelei. O ni faamaumauga e fai ma molimau e iai ma suafa o i latou e faamaonia lea talosaga 
e tatau ona tuuina atu faatasi ma le talosaga. E puipuia soo se tagata e lipotiina se soligatulafono 
i lalo o le Faiga Faavae o Puipuiga mai le Taui ma Sui a le UNDP. 

 
11.0 Faatautaiga o se faaleleiga o se feeseesega. 

30. E iai auala eseese e faatautaia ai se faaleleiga e le UNDP ma isi tagata i fafo atu, o mataupu tau 
amio faasaina, ma e faia lea i auala taualoa, poo ni auala faasamasamanoa talafeagai. 

 
31. Ua faamalamalama atu nisi o nei auala e faia ai faaleleiga i le Siata 1 lea. 

 

Faatautaiga Gaoioiga 

Faamanino pe o ā ni auala e ono 
faatautaia ai le mataupu 

E mafai e le UNDP ona faafesootai le Ofisa o le Komesina o 
Sulufaiga mo se fautuaga i auala e mafai ona faaaogaina e 
faavae i lenei Faigafaavae 

Auala Faasamasamanoa O ni tagata faigaluega a le UNDP ua manatu e iai ni auala 
faasamasamanoa e ono fofo ai le faafitauli, e mafai ona 
faatalanoa lea ma le Ofisa o le Komesina o Sulufaiga e taga’i ai i 
le faaaogaina  o auala e pei o o le Faufautua e faamanino ai 
tuuaiga. O le Ofisa o le Komesina o Sulufaiga e fautua i ni auala 
faasamasamanoa mo soo se tasi e le o mana’o e faaaoga auala 
taualoa, pe faatelegese foi le faia o ia auala. Afai e manatu se 
tagata e mulimulitai i auala faasamasamanoa e tatau lava on 

faia lea i se tulaga vave ina ua ulua’i faailoa le moliaga.   

Auala Aloa’ia O auala aloa’ia e ave ai se tuuaiga poo se moliaga i se faasoesa i 
feusuaiga e tatau ona faailoa i le OAI i soo se taimi, poo le ā le 
leva talu ona tupu lea mea. Mo isi ituaiga moliaga,e tatau ona 
ave lea tuuaiga i totonu o le tausaga e tasi, ma ia aua nei sili atu 
i le tausaga atoa talu ona tupu sea mataupu. E mafai ona taofi 
le taimi faatapulaaina  a o soalaupule se mataupu i se tulaga 
faasamasamanoa. O ni mataupu e tulaga ese, e mafai e le 
Faatonu o le OAI ona tolo se taimi faatapulaaina.  

Mana’oga tusitusia mo se 
faamasinoga a le Pulega o  le UNDP 
i le mataupu, poo se manaoga 
tusitusia e foia ai le faafitauli. 

E mafai e soo se tagata faigaluega ona faatagisia se 
faamasinoga a le Pulega o le UNDP i le mataupu poo le moliaga. 
Ae tatau ona faia lea I totonu o le 60 aso talu ona faailoa le 
moliaga e pei ona fautuaina e tulafono a le Aufaigaluega. 
 
E mafai e isi tagata ona faaaogaina aiaiga e foia ai faafitauli  e 
pei ona faamauina i ā latou konekarate poo le maliega o 
galuega. 

 
32. E fautuaina malosi tagata uma e faamauina tusitusiga mautinoa e iai kopi o imeli e atagia ai le 

faafitauli, o aso, ma nofoaga e tutupu ai ma nisi e molimau i mea na tutupu. E tatau foi ona 
malamalama tagata uma e ono le faamanuiaina auala faasamasamanoa, ma e mafai lava ona 
toe faia se isi su’esu’ega aloa’ia i le lumanai. O le ala lea e tāua ai tele faamauga i tusitusiga e fai 
ma molimau i auala aloa’ia. 

 
33. Afai ae logoina soo se tagata faigaluega e uiga i se faaiuga i se mataupu faatulai mai, ma ua ia 

manatu ai o se faaiuga e faia I luga o se amioga e le faatagaina , e mafai e lea tagata ona lu’i le 
faaiuga e faapea I) Mo soo se isi o le aufaigaluega a le UNDP, e mafai ona faatagisia se 
faamasinoga a le Pulega, o le faaiuga ua iai, e pei ona faatonuina i tulaga tau apili mo le 
aufaigaluega a le UNDP I  lalo o le Tulafono faatonutonu mo le aufaigaluega a Malo Aufaatasi ma 
le  Aiaiga mo le Aufaigaluega 11.2,  ii) Mo isi ituaiga tagata o le UNDP, e faaaogaina le aiaiga mo 
le foia o faafitauli e pei ona iai i totonu o a latou konekarate.    

 
12.0 Fuafuaga Faaopoopo 

34. Tu’u’eseina o se tasi ua tu’ua’ia i se moliaga5.  E mafai ona tula’i mai se tulaga a o faia se 
suesuega, e alu ese ai le tagata ua molia mai le auaunaga i le UNDP. O le OAI o latou ia e faia le 
faaiuga pe faaauau pea le suesuega i le faasoesa i feusuaiga faasaga i lea tagata, e ui ua alu ese 
ma le galuega. Afai ae mae’a lea suesuega ma ua faamaonia le moliaga e le LO, o le a faamauina 
lea faaiuga i le Faila Aloaia a le UNDP o lea tagata, ma e faapea foi ona tuu le avanoa i le tagata 
e tali mai ai i faaiuga o le suesuega, ae maise se faaiuga o se faasalaga e ono tuu i le tagata pe 
ana faapea o loo faaauauina pea lana auaunaga i le UNDP. O faamaumauga ia e toe faaaogaina 
foi i le lumanai pe afai e toe tusi talosaga lea tagata i se konekarate ma le UNDP. E mafai ona 
faasoa atu e le UNDP lea faamatalaga i soo se isi o ana paaga e fia maua mai se tusi faamaoni 
mai le UNDP mo se galuega e talosaga iai lea tagata.  Afai ae le i faataunuuina le suesuega, o le 
LO e faaalia lea tulaga i le tagata sa molia , ma faapea foi ona faamauina lea faaiuga ma tusia ai 

 
5 Ua faamatalaina le uiga i le pepa faaopoopo 2 

na alu ese lea tagata a o le i faaauauina le suesuega, ma ina ua tuuina foi le avanoa e tali mai ai 
lea tagata i lea faaiuga. O le tulaga lea ma faamauga ia e le faasoaina atu i nisi tagata i se tusi 
faamaonia mo se galuega i fafo atu o le UNDP.   

 
35. Suesuega e faia ae e lē o iai se moliaga aloa’ia.  O le Pule o le Ofisa poo le Sui Pule o le Ofisa e 

mafai ona aveina se tuuaiga e fai ai se suesuega i se tagata masalomia ua faia amioga faasaina. 
O le Faatonu o le OAI e iai le malosiaga na te amataina ai se suesuega i ni tuuaiga o amioga 
faasaina e ui e le i faia e se isi tagata se moliaga faapea. 

 
36. O se isi e faia se moliaga ae lē o se tagatafaigaluega a le UNDP, poo se isi foi e faia se amioga 

faasāina ae lē faigaluega mo le UNDP.  Afai o se isi e faia se moliaga, e faigaluega mo se isi lala o 
Malo Aufaatasi, poo se isi lava itutino o Malo Aufaatasi, ae o se moliaga e faasino tonu i se tagata 
faigaluega a le UNDP, e faaogaina lava lenei Faiga Faavae mo lea moliaga. E faatalanoa e le UNDP 
ma sui o isi itutino ia le faiga o se moliaga sa aumaia e se isi tagata faigaluega o se isi itutino o 
Malo Aufaatasi I se tagata faigaluega a le UNDP.  Afai e faia e se tagata faigaluega a le UNDP se 
moliaga faapea mo se isi tagata faigaluega a se isi itutino o Malo Aufaatasi, e le faaaogaina lenei 
Faiga Faavae e faia ai sea moliaga. Ae e taumafai lava le UNDP ina ia faia se tulaga talafegaia e 
puipuia ai e isi itutino o Malo Aufaatasi ia tagata faigaluega a le UNDP. 

 
37. Aufaigaluega e le totogiina e le UNDP ae o loo vaaia e le UNDP mo se isi itutino o Malo Aufaatasi.  

Afai o se tagata o loo faia se moliaga poo ia foi o loo faasaga iai se moliaga, ae e le o se tagata 
faiagluega a le UNDP, e fesili le UNDP i le itutino e ana le tagata faigaluega pe faaaogaina le Faiga 
Faavae a le UNDP poo se faiga faavae a le itutino e ona le tagata faigaluega e faia ai se mataupu 

 
38. Faamatu’u se mataupu i pulega a le Atunuu.  Afai ae tulai mai se mataupu matuā ogaoga ma ua 

iai foi se tulaga e lamatia ai le soifua o le tagata, o se moliga e faasino i amioga faasaina ua tatau 
loa ona faamatu’u atu i pulega o tulafono o le atunuu, e le tagata o loo faia le moliaga. O isi 
ituaiga moliaga e tatau ona iai le ioega a le LO/BMS e fesootai ma le Ofisa O Mataupu Tau 
Tulafono a Malo Aufaatasi (UN/OLA) aua e ono aafia ai tulaga faapitoa mo tagata Malo Au 
Faatasi e pei o Avanoa Faapitoa ma Puipuiga Malu.  Afai ae faamaonia ua solia ai tulafono a le 
atunuu i se moliaga, e tatau ona faailoa i le LO/BMS ma faia loa fuafuaga talafeagai ma malu 
puipuia mo lea tulaga. 

Pepa Faaopoopo 1: Faamatalaga o Fesoota’iga. 

 

1 Ofisa o le Komesina o 
Sulufa’iga, Malo 
Aufaatasi: Tupe ma 
Polokalame. 

304 East 45th Street 6th Floor, Room FF-671 New York, NY 10017 USA 
http://fpombudsman.org/  
Telephone: +1 646 781 4083 
Fax: +1 212 906 6281 
Email: ombudsmediation@fpombudsman.org 

2 Ofisa o Amio Lelei 
Helpline: +1-212-909-7840  
Fax: +1-212–906-6153 
http://www.undp.org/content/undp/en/home/accountability/ethics.html  
Email: ethicsoffice@undp.org 
Skype account: ethics.office.undp  
 

3 Ofisa o Su’ega ma 
Su’esu’ega 

Fesootaiga I le upega tafailagi 
Fesootaiga I Telefoni 
+1 877 557 8685 (within the US) 
+1 770 776 5678 (worldwide); 
 Faaaoga le imeli  
 reportmisconduct@undp.org: By regular mail to: Deputy Director 
(Investigations), Office of Audit and Investigations, One UN Plaza, 
New York, NY 10017, USA 
 

4 OHR  Soo se faafesili le Faiga Faavae a le UNDP, Faasoesā, Faasoesa i Feusuaiga, 
Faailogatagata ma le Faaaogaina Sese o Tofiga Taualoa, ia faafesootai le 
imeli  
: harassment.ohrfocalpoint@undp.org.  
 

5 Fesootaiga i se 
fesoasoani i 
mataupu o 
Faasoesā i 
Feusuaiga  

Fesootaiga i se fesoasoani i mataupu o Faasoesa i Feusuaiga, ua iai 
lea i se telefoni e faailoa atu pe a mana’omia. 

 

  

 

  

http://fpombudsman.org/
mailto:ombudsmediation@fpombudsman.org
http://www.undp.org/content/undp/en/home/accountability/ethics.html
mailto:ethicsoffice@undp.org
mailto:reportmisconduct@undp.org
mailto:harassment.ohrfocalpoint@undp.org

Pepa Faaopoopo 2: Faamatalaga 

Au Faigaluega a le UNDP 

O le Au Faigaluega a le UNDP e iai soo se tagata o loo faia se galuega mo le UNDP i tulaga e pei: 

- Aufaigaluega o loo umia se tusi o tofiga i lalo o tulafono faatonutonu ma aiaiga mo tagata 
faigaluega 

- O i latou e leai ni tusi tofiga e pei  o 
▪ Tagata galulue faakonekarate i se tulaga tuto’atasi ua faia se konekarate ma le 

UNDP 
▪ Tagata e faafaigaluega e le UNDP i le faamalumaluga a se konekarate   
▪  Tagata e faafaigaluega e le UNDP i tulaga o Nonogatupe e toe faaolaina, pe le toe 

faaolaina foi. 
▪ Tagata e ofoina atu le auaunaga ae leai se totogi ma  
▪ Tagata galulue faataitai ina ia a’oa’oina le tomai ma le agavaa, ae le totogiina. 

 
Tagata i fafo atu o le li’o o le UNDP  

Tagata i fafo atu o le li’o o le UNDP e galulue felagolagoma’i ma le UNDP, pe o loo asiasi I nofoaga o faatino 

ai galuega a le UNDP, poo i latou o e galulue faapaaga ma le UNDP, poo ē e saunia meafaitino ma alagaoa 

e faaogaina e le UNDP, e le aofia ai le au faigaluega a le UNDP. 

Amioga Faasaina 

O amioga faasaina e iai le faasoesa i totonu o le siosiomaga o galuega, faasoesa i feusuaiga, faailogatagata, 

ma le faaaoga sese o tofiga taualoa. 

Falefaigaluega  

O le fale Faigaluega e iai totonu soo se nofoaga, poo se sauniga faapitoa, poo soo se fale o loo iai le 
aufaigaluega a le UNDP i taimi o galuega ma fafo atu o taimi fagaluega. 
 
O lē e faia se moliaga  

O se tagata lea na te faia se moliaga o se isi tagata ina ua faia se amioga e faasaina i lalo o faiga faavae a 
le UNDP e faasaga ia te ia ( tagata ua sauaina) ae ose tagata faigaluega a le UNDP poo se tagata i fafo atu, 
poo se isi o loo faigaluega pea mo le UNDP pe sa faigaluega mo le UNDP muamua ma o ia sa faia iai se 
amioga faasaina.  
 
Tagata ua molia i se faiga o se ami o faasaina 

O se tagata lea ua fai iai se moliaga ina ua na faia se amioga e faasaina i lalo o faiga faavae nei. 

Pa’aga Faigaluega  

O paaga faigaluega poo i latou e galulue faatasi i le aufaigaluega a le UNDP. E fesoasoania’i i le faatautaia 

o se fesoasoani mo se tagata ua sauaina i amioga faasaina poo se tasi na faia amioga faasaina i auala 

faasamasamano ma auala aloa’ia. E aofia ai ma le aufaigaluega a isi itutino o Malo Aufaatasi o loo galulue 

faatasi i se nofoaga e tasi poo se falefaigaluega e tasi. 

Faamatalaga o Upu Pupu’u.  

- OAI  o le Ofisa o Su’ega ma Su’esu’ega 
- Ofisa o Pulega o Amio Lelei sa faaveina e tusa ai ma le ST/SGP/2007/11’ 
- BMS Ofisa mo le Faafoeina o le Tautua Faapulega 
- LO/BMS Ofisa o Tulafono 
- OHR/BMS Ofisa o le Pulega o Tagata Faigaluega 
- O le Ofisa o le Komesina o Sulufaiga e faatatau lea i le Ofisa o le Komesina mo le faafoeina o Tupe 

ma Polokalame, ma ose vaega o le Ofisa o le Komesina o Sulufaiga ma Auaunaga Faafautuaga. O le 
igoa muamua o lea ofisa sa faaigoaina o le Ofisa o Komesina Tuufaatasi mo Sulufaiga. 

Pepa Faaopoopo 3: Faata’ita’iga o amioga faasoesā, faasoesā i feusua’iga, faailogatagata ma le 

fa’aaogā sesē o tofiga taualoa. 

O le FAASOESĀ 

E fa’aaogā ai upu pe leai foi, ma e ono faatino i le faaletino. O amioga faasoesā e ono faaaoga ai upu, tāga, 

poo ni faatinoga e inoino ai, pe mata’u ai, pe faamāina ai, pe fefe ai, pe faamaulaloina ai, pe faatoilaloina 

ai se isi tagata poo ni tagata foi, ma e ono maua ai se siosiomaga e le saogalemu ma faamanu’alia ai 

finagalo o tagata. O le faasoesā e le faapea, seiloga e fai ma le mautinoa. E tupu ma iloa le faasoesā ina ua 

le fiafia iai se tagata. 

O faataitaiga o le faasoesā i upu e iai 

- Sauaga e faaaoga ai upu o sauaga pe taufaifai foi. 
- Upu faalumaluma e pei o igoa e faia i fagafao o manu, e pei o le ‘hani’, ‘doll’, ‘babe’, ‘purinisese’ 

mf. 
- Ole soona leotele/‘e’ē, ma foliga ita 
- Faaogaina so’o o se tagata e taufaalili iai pe fai iai ni ulaga 
- Faaoagaina o upu matagā e valaau ai se tagata. 
- Upu e faauigalua i se uiga mataga, o faamatalaga poo se ulaga i itūpā poo filifiliga patino i itūpā. 
- Upu taufaaulaula e le fiafia iai se tagata, poo ni upu e faamataga ai foliga ma lavalava, poo ni 

aafiaga tumau o se tagata 
- Upu taufaaleaga e aafia ai le tulaga o le tagata ae o se faitatala poo se faalumaluma e le mautinoa 
- Upu ma faamatalaga taufaaleaga poo le taufaamaasiasi e gugulu ai i tua pe o le fai foi i luma o isi 

tagata. 
- O ni faaupuga e siligia ai i se tulaga faatigaloto le mea e sau ai le tagata, poo se atunuu, poo ituaiga 

tagata, poo le lotu poo le aganuu a lea tagata. 
- O le faiga o ni tusi, poo ni feau tusitusia poo ni telefoni poo nisi fesootaiga e lē mana’omia e le 

tagata lea e fai iai. 
- Tusi poo feau poo ni valaau i luga o le telefoni e taufaafefe, faalumaluma, faatiga loto, pe taumafai 

e faamalosia ai pe faamāina pe tau faamata’u. 
- O le tuuina atu o se fe’au faamātagā, faalumaluma, pe taufaafefe i totonu o nofoaga o faigaluega 

ai 
- O le faamalosia o se tagata ina ia auai i ni faapotopotoga e faatalanoaina ai mataupu faapolokiki, 

poo talitonuga faaekalesia 
- Upu taufaifai e uiga i ofu, o le tino, o le faiga o le lauulu, o foliga poo soo se vaega lava o mea e 

patino i se tagata. 
 

O faataitaiga nei o faasoesa e le faaogaina ai ni upu. 

- O le fa’a’esea, poo le taufa’ae’sea poo le lē faamaopoopoina o se tagata i galuega e fai. 
- Faaali le ita ma le sauā ina ia faamaina ma fa’a’esea ai le tagata i taimi uma. 
- Faaaogaina soo o taga matagā ma ua avea ma ala e le fiafia ai se tagata. 
- Faaali poo le tuuina i luga o kesi poo laupapa o faaaliga o mea e pei o ata, ata taufaalumaluma, 

tusitusiga, poo nisi foi mea faitino e faalumaina ai se tagata. 
- O le fai soo o le ave o ni meaalofa poo ni tusivalaau i se tagata ae matua le mana’o ai lea tagata 
- O le sīōa poo le faiga o ni foliga tau faafefe i se tagata. 

- O le aveina o ata le talafeagai i luga o le komepiuta e vaai pea iai i taimi uma lava e tatala ai le 
komepiuta ma avea ma mafuaga e matuā lē fiafia ai se tagata pe faamanu’alia ai lona finagalo. 

- O le faasalalauina o tala taufaaleaga ma taufaamanu’alia ae lē moni. 
- O le faaaogaina o fesootaiga faaneionapo e ave ai fe’au saua ma le mataga, poo ni faamatalaga le 

mafaufau ma le taufaamāasiasi  
- O le fai so’o o amioga le amana’ia ai pe taufa’aesea ai se tagata , poo le le taualoa o se tagata. 

 

Faata’ita’iga o amioga faasoesā i gaoioiga faaletino 

- O gaoioiga e le mana’omia e le tagata e faia iai te ia e se isi tagata, e pei o le tautagotago, milimili, 
fusifusi, ma isi lava gaoioiga e pei o le lomilomi o soo se vaega o le tino , poo le solomili foi iai. 

- O le tu’i, poo le sasa, poo le pō, poo le ū o soo se vaega o le tino o se tagata. 
- Tautapatapa ina ia pa’ū se isi tagata 
- O le togiina o soo se mea poo le osofa’ia foi o se tagata i se ‘au’upega. 

 

FA’ASOESĀ  I FEUSUA’IGA.  

O le Fa’asoesā i Feusua’iga e masani ona faatino i ni gaoioiga e faasolosolo lemu, ae mafai foi ona tupu ise 

gaoioiga e faitasi. Soo se tagata poo leā lava le itupa, e mafai ona faia nei amioga pe faia foi iai amioga nei.  

Faataitaiga o Faasoesā i Feusua’iga: 

- Tagisia soo poo le faamalosia e faia se faiā e ese mai i le faiā faafaigaluega. Ft o le faasoesa ina ia 
faia se tafaoga na o la’ua. 

- O le fesili soo poo le su’esu’evale i tulaga pe faaipoipo, pe o ā foi ni mea e fiafia iai i faigā aiga ma 
feusua’iga, poo le fesili soo e fia iloa se tulaga o le tagata faaitūpā. 

- Fe’au mataga e ave i fesootaiga faaneionapo, e pei o le imeli, poo le tesi, poo le talanoa fesaga’i i 
ata, poo isi polokalame o fesootaiga, poo le faamauina i luga o se masini e faamau ai fe’au i leo, 
poo se meli e faamauina na o le leo. 

- O se tulaga taufaafefe e ufiufi faananā i faaupuga e faapea, a faia se feusuaiga ona maua loa lea 
o se galuega o loo talosaga iai se tagata, poo se tulaga taufa’amata’u a lē faia se feusuaiga e le 
maua se fa’aopoopoga o se tulaga i le galuega, poo se tulaga faaopoopo o le totogi,  pe e lē faia 
foi se fuataga lelei o le galue a lea tagata.  

- O le faia o faamatalaga taumatemate ma taulu’ilu’i e uiga i le tomai poo le agavaa o se tagata i le 
faiga o feusuaiga, poo ia foi.  

- O le faaaliali lea o ata mataga ( e pei o ata o tagata o loo faatino feusuaiga) e iai faailoilo, poo ata 
o tagata e le o faia ni lavalava, poo ni ata tusia o ni mea mataga, poo ni meafaitino foi, poo ni feau 
e tu’u i luga o laupapa o faaaliga, kesi poo vaega o le fale faigaluega e potopoto ai tagata. 

- Soo se ituaiga taga poo ni amioga e faia soo, e lē matuā manino ae iloa lava le taufaamaasiasi i se 
tagata e ono faatiga ai lona loto ma faamaulaloina ai lona  tagata. 

- O le faaogaina o igoa e ave i manu fagafao e faaigoaina ai se tagata ae faatiga loto i lea tagata e 
pei o upu, ‘honey’, ‘doll’, ‘babe’, ‘princess’ 

- Upu  poo tāga tau faamāasiasi pe taufaalili foi e ulagia ai se tagata i lona itupa, poo lana filifiliga 
faaitupa.  

- O ituaiga ‘pa’i’ i le tagata e le fiafia ai, pe le mana’omia foi e se tagata e faia iai, pe le talafeagai, e 
pei o le tagotago, milimili, fusifusi, poo le faapipi’i atu o lona tino i le tino o le tagata ae e le mana’o 
ai lea tagata.  

O le faamalosia o se feusuaiga, poo le taumafai foi e faamalosi se feusuaiga, pe soo se gaoioiga e 

faamalosia ma e le iai se faatagaga a le tagata o loo faia iai, o soligatulafono ogaoga ia ma e faasalaina e 

tusa ai ma le palakalafa 38. 

FAAAOGĀ SESĒ O SE TULAGA TAUALOA.  

Faataitaiga o le faaaoga sese o se tulaga taualoa e iai 

- O le faatonu lea o se tagata faigaluega e faia ni feau poo ni auaunaga mo se pule poo se ulu o se 
vaega, e le tusa ai ma ona tiute faasinoina ma aloaia i le galuega. 

- O le soona tulituliloaina ma le matauina o le faatinoga o le galuega a se tagata. 
- Faasaina lea o se tagata poo le faaaogaina o lana pule e faamalosia ai se tagata ina ia le mafai ona 

faaleo se mea e le fiafia ai pe faailoa ai se faafitauli ae maise le soliga o amioga ua faasaina. 
- O le faia lea o se/ni gaoioiga e faamaina ai pe faamaulaloina ai se lagona i le tagata, poo le 

taufaaese foi i lea tagata ma ua matauina e sea tagata ua faiso’o. 
- O le faaaogaina soo o se tagata e toatasi poo se vaega o ni tagata e fai ai ni faamatalaga 

taufaamaasiasi,  faalumaluma poo le taufaalili foi e faamanualia ai lagona o se /ni tagata. 
- ; Faalumaina ma faamaina o se tagata i se tulaga fai soo i luma o isi tagata. 
- O le faia lea o ni gaoioiga e faapea ua na o ni ulaga taufaalili ae ono aafia ai le saogalemu o le tino 

ma le mafaufau o se tagata. 
- O le faasaina poo nisi faasalaga e faia i se tagata ae leai se faamaninoga ma se alagatatau.  
- Taofiofia o le alualu i luma o le tagata faigaluega  i ni auala e faia ma le mautinoa e poloka ai pe 

faaleaga ai ae leai se alagatatau 
- O le faia o se tulaga ogaoga ise mea faatauvaa ua tutusa lelei lava ma se tulaga ogaoga. 
- O se taufaafefe e faapea o le a faailoa ni mea e le tatau ona faailoa i lona tagata poo lona tulaga 

o se tagata faigaluega ona o le le fiafia o se pule i lea tagata. 
- O le fesuiaiga o tiute ma nafa o se tagata fagaluega ae leai se alagatatau. 
- Tulituliaupupu o se tagata faigaluega ina ia maua ai se lape poo se masei. 
- O le fesuisuia’iga o le uiga o le galuega ina ia faamāmāsagia ai le tagata o loo sauāina, i le aveina 

lea iai o galuega e sili atu ma avega e tatau ona tauave, poo le le aveina iai o faamatalaga uma, 
poo le tuuina foi iai o galuega e leai se uiga pe o ni galuega e le fetaui mo lona tulaga. 

- O le faa’aua’u i isi tagata ona le tutusa ai lea o le faiga o tagata faigaluega uma. 
- O le faalumaluma lea i le galuega a se tagata ina ia faamāina ai ona le taumafai ai lea e faaleleia 

lana galue.  
- O le lafoina lea o leaga uma ise tagata faigaluega pe a iai se tulaga e tula’i mai e ui e le o sana 

galuega lea pe le na’o ia foi e aafia i se lapega o le auaunaga. 
- O le osofa’ia soo lea e se Pule o se tagata i le ote ma le taufa’aleaga o lana galue e ui e leai ni 

mafuaga tatau pe o iai foi sana pule e fai ai lea tulaga. 
- O le faaitiitia lea e se pule o tulaga e tatau ona ausia, poo taimi e faatino ai se galuega, poo se 

faatapula’aina o galuega mo se tagata faigaluega ae ua matuinoa lava e le Pule e le mafai ona faia 
lea e soo se tagata lava e tusa poo lea se agava’a e iai. O le su’esu’e masei lea ma le taulamalama. 

- Fa’alālā ma faaaliali se tulaga maualuga e se Pule o lona lava manatu o ia e poto i se tulaga 
taufaamalosi, saua ma le faainoino tagata. 

 

FA’AILOGATAGATA. 

O se gaoioiga faailogatagata e ono tutasi ma aafia se tagata poo se vaega o ni tagata e iai se tulaga e tutusa 

ai. E mafai foi on maua le faailogatagata i tulaga o le faasoesa poo le faaaoga sese o le tulaga taualoa. 

Soo se faamatalaga ua tuuina atu i luga mo le faasoesa, poo le faaaoga sese o le tulaga taualoa, a faavae i 

le vaai faailoga ituaiga tagata, poo se alii poo se tamaitai, poo le ituaiga, poo le ekalesia, poo le atunuu e 

sau ai, poo le filifiliga e faia i lona ituaiga, poo manaoga tumau, poo maitaga, poo le matua i tausaga, poo 

le gagana, poo le aiga e tupuga mai ai poo se isi lava tulaga, o le faailogatagata lava lea. 

Faataitaiga o le faailogatagata e iai 

- O le lē fautuaina lea mo se tagata faigaluega,o se siitaga, poo se faaopoopoga o lona tulaga, poo 
le faia foi o se tulaga ese mai le faiga o isi tagata i tulaga o faamanuiaga mo le atinaega o lona 
tagata faigaluega,poo galuega faaovataimi, poo malologa, poo itula faigaluega poo le faa’esea mai 
fonotaga ona o ni manatu e faavae i luga o le ituaiga tagata; poo se tama poo se teine; o le itupa; 
poo le ekalesia; atunuu e sau ai; tulaga o tagatanu;, o filifiliga tau itupa; pe iai ni manaoga faapitoa; 
pe matua pe laititi; poo soo se isi lava tulaga.  

- O ni upu leaga ma le mataga e faaaogaina ise tagata ona o lona ituaiga tagata, poo se alii poo se 
tamaitai, o lona ituaiga, pe iai ni aafiaga tumau, poo le aiga e sau ai, poo maitaga, poo soo se isi 
lava tulaga. 

- O faaupuga taufaamaasiasi i se tagata ona o lana gagana, o ona lavalava, o ona foliga poo isi vaaiga 
o lona tino. E iai foi ma upu leaga e faia i tagata e latou te laeiina ni faailoilo ona o lana lotu poo 
lana aganuu. 

- Upu poo gaoioiga taufaaleaga e faia i aganuu e pei o sauniga e faamanatu ai ni aso faapitoa mo 
se aganuu poo se ekalesia, poo le faa’amu’amu foi talitonuga faalelotu poo isi talitonuga. 

- O le taufa’a’ese mai potopotoga o tagata ona o le ituaiga tagata, poo se alii poo se tamaitai, poo 
lona ituaiga, pe iai ni aafiaga tumau, pe o lea foi lana filifiliga faaitupa, pe maitaga, pe laititi pe 
matua, poo nisi lava tulaga.  

- O gaoioiga ma upu taufaalumaluma e siligia ai le agavaa o se tagata. 
- O le su’esu’evale ma le taufa’amāasiasi i fesili e fai soo e siligia ai le aganuu ma le atunuu e sau ai, 

poo lona ituaiga tagata, poo lona talitonuga faalelotu. 
 


